
«ԱՆՇԱՐԺ ԳՈՒՅՔ ՀԵՏ ՎԵՐՑՆԵԼՈՒ, ԱՄՐԱՑՆԵԼՈՒ, ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՄՐԱՑՆԵԼՈՒ ԵՎ ՀԱՅԱՍՏԱՆԻ ՏԱՐԱԾՔԱՅԻՆ ԶԱՐԳԱՑՄԱՆ ՀԻՄՆԱԴՐԱՄԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ ֆինանսների նախարարություն
	03.03.2025թ.

	
	N 01/9/4677-2025

	Ձեր 27.02.2025թ․ N /03.62/6502-2025 գրությամբ ներկայացված «Անշարժ գույք հետ վերցնելու, ամրացնելու, անհատույց օգտագործման իրավունքով ամրացնելու և Հայաստանի տարածքային զարգացման հիմնադրամին գումար հատկացնելու մասին» ՀՀ կառավարության որոշման նախագծի վերաբերյալ, որով առաջարկվում է կարգավորել Քաղաքաշինության, տեխնիկական և հրդեհային անվտանգության տեսչական մարմնի և «Հիդրոօդերևութաբանության և մոնիթորինգի կենտրոն» ՊՈԱԿ-ի տեղակայման հարցերը, ինչպես նաև նախատեսվում է, որ անշարժ գույքերի վերանորոգման համար ՀՀ 2025թ.-ի պետական բյուջեով նախատեսված ՀՀ կառավարության պահուստային ֆոնդից Հայաստանի տարածքային զարգացման հիմնադրամին կհատկացվի գումար, հայտնում ենք հետևյալը.
1. Նախագծին կից հիմնավորումներում բացակայում են վերոնշյալ աշխատանքների ֆինանսական գնահատականները, համապատասխան հաշվարկ հիմնավորումները, գնագոյացման սկզբունքները և աղբյուրները, ինչպես նաև աշխատանքների փորձագիտական դրական եզրակացություն ունեցող նախագծանախահաշվային փաստաթղթերը: 
2. ՀՀ 2025թ. պետական բյուջեով նախատեսված ՀՀ կառավարության պահուստային ֆոնդի միջոցները նախատեսվել են ելնելով բյուջետային տարվա ընթացքում հնարավոր մակրոտնտեսական ռիսկերին դիմակայելու, ինչպես նաև չկանխատեսված ելքերի ֆինանսավորման նպատակով։ Ուստի, նշվածով պայմանավորված՝ առկա անորոշությունների պայմաններում, բյուջետային տարվա սկզբին ՀՀ կառավարության պահուստային ֆոնդի միջոցների հաշվին գումարի հատկացումը համարում ենք ռիսկային և առաջարկում ենք զերծ մնալ ՀՀ կառավարության պահուստային ֆոնդը որպես ֆինանսավորման աղբյուր դիտարկելուց: Առաջարկում ենք Նախագծից հանել ՀՀ կառավարության պահուստային ֆոնդից գումար հատկացնելու մասին 8-րդ (հետևաբար նաև գնումներին առնչվող 9-րդ և 10-րդ կետերը): 
3. Ակնհայտ չէ, թե ինչ հանգամանքներով է պայմանավորված վերանորոգման աշխատանքները Հայաստանի տարածքային զարգացման հիմնադրամի կողմից իրականացնելու նպատակահարմարությունը և առաջարկը լրացուցիչ հիմնավորման անհրաժեշտություն ունի:
 Միաժամանակ առաջարկում ենք քննարկել գույքերի վերանորոգման ֆինանսավորման հարցերը համապատասխան մարմինների (ԲԳԿ) ընդհանուր հատկացումների շրջանակում իրականացնելու տարբերակը:
4. «Հիդրոօդերևութաբանության և մոնիթորինգի կենտրոն» ՊՈԱԿ-ի մասով բացահայված չէ ՊՈԱԿ-ին տրամադրվող տարածքի հատկացման անհրաժեշտությունը և ըստ նշանակության օգտագործման հիմնավորումները: Բացի այդ ներկայացված չէ հետագայում այդ տարածքի պահպանման ու սպասարկման գծով ծախսերի ֆինանսական գնահատականներն ու ֆինանսավորման աղբյուրը (ՀՀ պետական բյուջե, թե սեփական միջոցներ), նկատի ունենալով, որ ՊՈԱԿ-ի պահպանումն իրականացվում է նաև ՀՀ պետական բյուջեից հատկացվող միջոցներով:

	1. Ընդունվել է, հիմնավորումը լրամշակվել է:
2. Չի ընդունվել, առաջարկում ենք հարցը քննարկել Նախարարական կոմիտեի նիստում:
3. Վերանորոգման աշխատանքները Հայաստանի տարածքային զարգացման հիմնադրամի կողմից իրականացնելու նպատակահարմարությունը պայմանավորված է հարցի հրատապությամբ:
4. «Հիդրոօդերևութաբանության և մոնիթորինգի կենտրոն» ՊՈԱԿ-ը ներկայումս առանց իրավական հիմքի տեղակայված է Ներքին գործերի նախարարության  տնօրինության Միկոյան 109/8 հասցեում գտնվող շենքում, որը պետք է օգտագործվի Նախարարության կարիքների համար, մասնավորապես՝ կառուցվածքային ստորաբաժանումների տեղակայման նպատակով:

	2. ՀՀ շրջակա միջավայրի նախարարություն
	28.02.2025թ.

	
	N 1/06.3.1/2460-2025

	        Ի կատարումն փոխվարչապետ Տիգրան Խաչատրյանի 2025 թվականի փետրվարի 27-ի N /03.62/6502 հանձնարարականի՝ ներկայացնում եմ շրջակա միջավայրի նախարարության առաջարկությունը «Անշարժ գույք հետ վերցնելու, ամրացնելու, անհատույց օգտագործման իրավունքով ամրացնելու և Հայաստանի տարածքային զարգացման հիմնադրամին գումար հատկացնելու մասին» Կառավարության որոշման նախագծի վերաբերյալ։

Առաջարկություն
«Անշարժ գույք հետ վերցնելու, ամրացնելու, անհատույց օգտագործման իրավունքով ամրացնելու և Հայաստանի տարածքային զարգացման հիմնադրամին գումար հատկացնելու մասին» Կառավարության որոշման նախագծի այսուհետ՝ Նախագիծ վերաբերյալ
1. Նախագծի 8-րդ կետում «1-ին» բառից հետո ավելացնել «2-րդ» բառը և «Անշարժ գույք 1-ի» բառից հետո ավելացնել «Անշարժ գույք 2» բառերը,
1. [bookmark: _Hlk191903914]Նախագծի հիմնավորման 7-րդ պարբերությունը խմբագրել հետևյալ բովանդակությամբ. «Միաժամանակ ներկայացված նախագծով առաջարկվում է Ռոստոմի փողոց 30, շինություն 243 և Դավթաշեն 4-րդ թաղամաս, Տիգրան Պետրոսյան փողոց 31/2 և քաղաք Երևան Կիևյան 8 հասցեներում գտնվող անշարժ գույքերի վերանորոգման համար Պետական բյուջեի պահուստային ֆոնդից գումար հատկացնել Հայաստանի տարածքային զարգացման հիմնադրամին»:



	Ընդունվել է: Նախագիծը և հիմնավորումը խմբագրվել են:

	3. ՀՀ քաղաքաշինության, տեխնիկական և հրդեհային անվտանգության տեսչական մարմին
	28.02.2025թ.

	
	N ՔՏՄ/01.03/6120-25

	   Ի կատարումն ՀՀ վարչապետի աշխատակազմի ղեկավարի 2025 թվականի փետրվարի  27-ի թիվ  02/16.32/1475-2025 հանձնարարականի,  հայտնում եմ Ձեզ, որ ՀՀ քաղաքաշինության, տեխնիկական և հրդեհային անվտանգության տեսչական մարմինը «Անշարժ գույք հետ վերցնելու, ամրացնելու, անհատույց օգտագործման իրավունքով ամրացնելու և Հայաստանի տարածքային զարգացման հիմնադրամին գումար հատկացնելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունի։

	Ընդունվել է ի գիտություն: 

	4. ՀՀ կադաստրի կոմիտե
	02.03.2025թ.

	
	N ՍԹ/4186-2025

	Ի կատարումն ՀՀ փոխվարչապետի 2025 թվականի փետրվարի 27-ի N /03.62/6502-2025 հանձնարարականի՝ «Անշարժ գույք հետ վերցնելու, ամրացնելու, անհատույց օգտագործման իրավունքով ամրացնելու և Հայաստանի տարածքային զարգացման հիմնադրամին գումար հատկացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
1.  Նախագծի 1-ին կետում նշված քաղաք Երևան, Կենտրոն վ/շ, Ռոստոմի փողոց, 30 հասցեում գտնվող 01-006-0235-0105 կադաստրային ծածկագրով, բնակավայրերի նպատակային նշանակության, բնակելի կառուցապատման գործառնական նշանակության, 0.3639 հա մակերեսով հողամասի և 36,106.4 քմ բազմաբնակարան բնակելի շենքի նկատմամբ գրանցված է «Ատլանտ Գրուպ» ՍՊԸ-ի սեփականության իրավունքը (անշարժ գույքի նկատմամբ իրավունքների պետական գրանցման N 16122024-01-0458 վկայական): 
   ՀՀ կառավարության 2019 թվականի հունիսի 27-ի «Պետական գույքն օտարելու մասին» N 867-Ա որոշմամբ՝ Երևան քաղաք, Նար-Դոսի փողոց, 53/2 հասցեում (հետագայում այլ հողամասերի հետ միավորվելուց հետո՝ Ռոստոմի փողոց, 30) գտնվող 1,039.1 քմ մակերեսով շենք-շինությունները և դրանց օգտագործման ու սպասարկման համար հատկացված 0.11348 հա հողամասը ուղղակի վաճառքի ձևով օտարվել է «Ատլանտ Գրուպ» ՍՊԸ-ին: Նույն որոշման 3-րդ կետի 2-րդ ենթակետի «բ» պարբերությամբ սահմանվել է, որ շինարարության ավարտից հետո նոր կառուցված շենքային համալիրի 3-րդ հարկից առնվազն 1,000 քառ. մետր մակերեսով վերանորոգված տարածք  հողամասի համապատասխան բաժնային մասով նվիրել Հայաստանի Հանրապետությանը: 
   Հաշվի առնելով վերոգրյալը՝ առաջարկում ենք Նախագծի 1-ին կետով նշված անշարժ գույքից 1001.7 քմ մակերեսով տարածքը Քաղաքաշինության, տեխնիկական և հրդեհային  անվտանգության տեսչական մարմնին ամրացնել վերջինիս նկատմամբ Հայաստանի Հանրապետության սեփականության իրավունքը գրանցելուց հետո:
Միաժամանակ տեղեկացնում ենք, որ Նախագծի 1-ին կետում նշված 829,900,000 դրամ շուկայական արժեքի հաշվարկն իրականացվել է քննարկվող տարածքի հատակագծի հիման վրա:
   2. Նախագծի 3-րդ կետում նշված քաղաք Երևան, Դավթաշեն վ/շ, Դավթաշեն 4-րդ թաղամաս, 31/2 հասցեում (ըստ Նախագծի՝ Տիգրան Պետրոսյան փողոց, 31/2) գտնվող 01-004-0106-0006 կադաստրային ծածկագրով, բնակավայրերի նպատակային նշանակության, բնակելի կառուցապատման գործառնական նշանակության, 0.199903 հա մակերեսով հողամասի, 1,768.1 քմ տարածքի նկատմամբ գրանցված է Հայաստանի Հանրապետության՝ ի դեմս ՀՀ ոստիկանության սեփականության իրավունքը (անշարժ գույքի նկատմամբ սեփականության (օգտագործման) իրավունքի գրանցման N 2414318 վկայական): 
   Նշված 01-004-0106-0006 կադաստրային ծածկագրով հողամասն արտացոլված է կադաստրային քարտեզում 0.199188 հա մակերեսով, սակայն ըստ օրթոֆոտոհատակագծի՝ առկա են հողօգտագործման սահմանների անհամապատասխանություններ:
   Հաշվի առնելով վերագրյալը՝ առաջարկում ենք 01-004-0106-0006 կադաստրային ծածկագրով հողամասը կադաստրային քարտեզում ճշգրիտ տեղադրելու նպատակով հետագայում սահմանված կարգով ներկայացնել WGS-84 (ARMREF 02) ազգային գեոդեզիական կոորդինատային համակարգով կազմված hողամասի հատակագիծը՝ հաստատված համայնքի ղեկավարի կողմից, ինչպես նաև ճշգրտել գույքի հասցեն:
   Տեղեկացնում ենք նաև, որ Նախագծի 3-րդ կետում նշված անշարժ գույքը ծանրաբեռնված է վարձակալության իրավունքներով:  

	[bookmark: _GoBack]Ընդունվել է ի գիտություն: քաղաք Երևան, Ռոստոմի 30 շինություն 243 հասցեում գտնվող անշարժ գույքի նկատմամբ իրականացվել է Հայաստանի Հանրապետության սեփականության իրավունքի գրանցում:

	5. Հայաստանի տարածքային զարգացման հիմնադրամ
	03.03.2025թ.

	
	N Ե/01/600-25

	Ի կատարումն ՀՀ փոխվարչապետի 2025 թվականի փետրվարի 27-ի թիվ 03.1/03.62/6502-2025 հանձնարարականի՝ «Անշարժ գույք հետ վերցնելու, ամրացնելու, անհատույց օգտագործման իրավունքով ամրացնելու և Հայաստանի տարածքային զարգացման հիմնադրամին գումար հատկացնելու մասին» ՀՀ կառավարության որոշման նախագծի այսուհետ՝ նաև Նախագիծ 8-րդ և 9-րդ կետերն առաջարկում ենք շարադրել հետևյալ խմբագրությամբ․
«8․ Սույն որոշման 1-ին և 2-րդ կետերում նշված Անշարժ գույք 1-ի և Անշարժ գույք 2-ի վերանորոգման աշխատանքների ձեռքբերման համար Հայաստանի Հանրապետության 2025 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդից 150 միլիոն դրամ գումարը հատկացնել Հայաստանի տարածքային զարգացման հիմնադրամին դրամաշնորհի պայմանագրի հիման վրա», 
«9․ Հրատապությամբ պայմանավորված՝ թույլատրել Հայաստանի տարածքային զարգացման հիմնադրամին՝ սույն որոշման 8-րդ կետում նշված Անշարժ գույք 1-ի և Անշարժ գույք 2-ի վերանորոգման աշխատանքները ձեռք բերել մեկ անձից գնման ձևով՝ համապատասխանաբար «Լիլանարմ» և «Շին Բարեկարգում» սահմանափակ պատասխանատվությամբ ընկերություններից: Ընդ որում, վերանորոգման աշխատանքներն իրականացվում են ՀՀ կառավարության 2015 թվականի մարտի 19-ի N 596-Ն որոշման N 4 հավելվածի 2-րդ բաժնի դրույթներին համապատասխան՝ անկախ դրանց ընթացքում նույն որոշման այլ ցանկերով նախատեսված՝ շինարարության թույլտվություն և այլ համաձայնեցումներ  պահանջող աշխատանքներ առաջանալու հանգամանքից»։
Նախագիծն առաջարկում ենք լրացնել նաև նոր 11-րդ կետով հետևյալ բովանդակությամբ․
«Հայաստանի տարածքային զարգացման հիմնադրամի գործադիր տնօրենին՝ մինչև 2025 թվականի դեկտեմբերի 25-ը սույն որոշման 8-րդ կետով նախատեսված նպատակով չօգտագործված կամ տնտեսված գումարը վերադարձնել Հայաստանի Հանրապետության պետական բյուջե»: 
Միաժամանակ հայտնում ենք, որ Նախագծի 10-րդ կետով սահմանված՝ պետական բյուջեի ծրագրի և միջոցառման վերաբերյալ տեղեկատվությանը Հայաստանի տարածքային զարգացման հիմնադրամը չի տիրապետում։
	Ընդունվել է: Նախագիծը և Նախագծի հիմնավորումը խմբագրվել են:

	6. ՀՀ ներքին գործերի նախարարություն
	04.03.2025թ.

	
	N 43/6/53867-25

	Ի կատարումն ՀՀ փոխվարչապետի 27․02․2025թ․ թիվ /03․62/6502-2025 հանձնարարականի՝ ՀՀ ներքին գործերի նախարարությունում ուսումնասիրվել է «Անշարժ գույք հետ վերցնելու, ամրացնելու, անհատույց օգտագործման իրավունքով ամրացնելու և Հայաստանի տարածքային զարգացման հիմնադրամին գումար հատկացնելու մասին» ՀՀ կառավարության որոշման նախագիծը։
Այդ կապակցությամբ հայտնում եմ, որ նախագծի 3-րդ կետում ՀՀ ներքին գործերի նախարարության միգրացիայի և քաղաքացիության ծառայության հասցեն նշված է քաղաք Երևան, Դավթաշեն 4-րդ թաղամաս, Տիգրան Պետրոսյան փողոց, 31/2 շենքը, սակայն ծառայության գլխամասային գրասենյակը ներկայումս տեղակայված է քաղաք Երևան, Դավթաշեն 4-րդ թաղամաս, 17/10 շենք հասցեում։ Ուստի առաջարկվում է ուղղել հասցեն։
Միաժամանակ հայտնում եմ, որ Միգրացիայի և քաղաքացիության ծառայության զբաղեցրած՝ քաղաք Երևան, Դավթաշեն 4-րդ թաղամաս, 17/10 հասցեում գտնվող տարածքի վերաբերյալ ՀՀ հատուկ քննչական ծառայության կողմից առկա է հարուցված թիվ 62209820 քրեական գործը, որի հիմքով 2020թ․ մայիսի 22-ին առգրավվել են նշված շինության հետ կապված բոլոր փաստաթղթերը։
Բացի այդ, սույն թվականի փետրվարի 28-ին կայացած Ֆինանսատնտեսական նախարարական կոմիտեի նիստում ներկայացվել է թիվ 62209820 քրեական գործի հարուցման մասին, և ՀՀ փոխվարչապետ Տիգրան Խաչատրյանի կողմից հանձնարարվել է նախագծով բարձրացված հարցին անդրադառնալ Միգրացիայի և քաղաքացիության ծառայության նոր շենք տեղափոխվելուց հետո։
	Ընդունվել է մասնակի, Նախագծի 3-րդ կետում կատարվել է հասցեի ուղղում:






